Foru par​la​men​ta​ri Aman​da Acedo Suber​bio​la andre​ak gal​de​ra egin du 35/2002 Foru Legea​ren erre​ge​la​men​du bidez​ko gara​pe​na​ren ego​e​ra​ri buruz.

Lege​biltza​rreko Erre​ge​la​men​du​ko 112.1 arti​ku​luan eza​rri​ta​koa betez, gal​de​ra horren erantzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zia​le​an argi​ta​ra dadin agin​du dut. Gal​de​ra 2007ko martxoa​ren 9ko 23. Nafa​rro​a​ko Par​la​men​tu​ko Aldiz​ka​ri Ofi​zia​le​an argi​ta​ra​tu zen.

Iru​ñe​an, 2007ko mart​xoa​ren 29an

Lehen​da​ka​ria: Rafael Gurrea Indu​rá​in

ERANTZU​NA

Socia​lis​tas del Par​la​men​to de Nava​rra par​la​men​tu-tal​deko foru par​la​men​ta​ri Aman​da Acedo Suber​bio​la andre​ak gal​de​ra egin du lur​zo​rua​ren eta etxe​bi​zit​za​ren gai​neko lege​en erre​ge​la​men​duz​ko gara​pe​nei eta Erai​kuntza​ren Kode Tek​ni​koa​ren apli​ka​zioa egiaz​tat​zea​ri buruz. Hona hemen Ingu​ru​men, Lurral​dea​ren Anto​la​men​du eta Etxe​bi​zit​za kon​tsei​la​ria​ren erantzu​na.

1.– Zein ego​e​ra​tan dago 35/2002 Foru Legea​ren erre​ge​la​men​du bidez​ko gara​pe​na?

Ingu​ru​men Eba​lua​zio Estra​te​gi​koa (Lau​ga​rren Xeda​pen Gehi​ga​rria). Ingu​ru​me​na babes​teko esku-hart​zea​ri buruz​ko mart​xoa​ren 22ko 4/2005 Foru Legea, eta haren gara​pe​na.

Nafa​rro​a​ko lurral​de estra​te​gia (Bos​ga​rren Xeda​pen Gehi​ga​rria): Nafa​rro​a​ko Gober​nua​ren 2005eko api​ri​la​ren 11ko Ebaz​pe​na; horren bidez, Nafa​rro​a​ko lurral​de estra​te​gia​ren proi​ek​tua Nafa​rro​a​ko Par​la​men​tu​ra bida​li zen one​tsia izan zedin.

Nafa​rro​a​ko lurral​de anto​la​men​du​ra​ko pla​nak (Sei​ga​rren Xeda​pen Gehi​ga​rria):

• Nafa​rro​a​ko Gober​nua​ren 2005eko urria​ren 24ko Ebaz​pe​na; horren bidez, Ingu​ru​men, Lurral​dea​ren Anto​la​men​du eta Etxe​bi​zit​za kon​tsei​la​ria​ri Nafa​rro​a​ko lurral​de anto​la​men​du​ra​ko pla​nak erre​dak​tat​zeko eta iza​pi​det​zeko behar diren kon​tra​tuak egi​teko eta urte anit​zeko gas​tuen bai​me​na ema​ten zaio.

• Aza​roa​ren 9ko 567/2005 Foru Agin​dua, Nafa​rro​a​ko lurral​de anto​la​men​du​ra​ko pla​nak egi​teko lehia​ke​ta publi​ko​ko dei​al​dia.

• Lurral​dea​ren Anto​la​men​du eta Etxe​bi​zit​za zuzen​da​ri nagu​sia​ren aben​dua​ren 12ko 2148/2005 Ebaz​pe​na; horren bidez, Nasur​sa enti​ta​tea​ri eman zit​zaiz​kion Nafa​rro​a​ko lurral​de anto​la​men​du​ra​ko pla​nen erre​dak​zioa egi​teko lanen zuzen​da​rit​za eta eus​ka​rri tek​ni​ko eta admi​nis​tra​ti​boa.

• Aza​roa​ren 9ko 11/2006 Foru Agin​dua; horren bidez, Nafa​rro​a​ko lurral​de anto​la​men​du​ra​ko pla​nen erre​dak​zioa eslei​tu zen.

• Ingu​ru​men, Lurral​dea​ren Anto​la​men​du eta Etxe​bi​zit​za kon​tsei​la​ria​ren mart​xoa​ren 2ko 108/2007 Foru Agin​dua; horren bidez, Nafa​rro​a​ko lurral​de anto​la​men​du​ra​ko bost pla​nen jarrai​pen bat​zor​de​en osae​ra eta funtzio​na​men​dua araut​zen da.

Nafa​rro​a​ko Lurral​de Poli​ti​ka​ra​ko Gizar​te Kon​tsei​luak eta Nafa​rro​a​ko Lurral​de Beha​to​kia (Zaz​pi​ga​rren Xeda​pen Gehi​ga​rria): Nafa​rro​a​ko Lurral​de Poli​ti​ka​ra​ko Gizar​te Kon​tsei​lua araut​zen duen api​ri​la​ren 5eko 166/2004 Foru Dek​re​tua.

Garrai​oa Ikus​kat​zeko Atala (Lurral​dea​ren anto​la​men​du eta hiri​gintza​ri buruz​ko Foru Legeko 197.2. arti​ku​lua). Ingu​ru​men, Lurral​dea​ren Anto​la​men​du eta Etxe​bi​zit​za Depar​ta​men​tua​ren egi​tu​ra orga​ni​koa ezart​zen duen otsai​la​ren 24ko 42/2005 Foru Dek​re​tua.

Hiri​gintza Kude​a​ke​ta​ri buruz​ko Erre​ge​la​men​dua. Otsai​la​ren 7ko 137/2005 Foru Agin​dua; horren bidez, Lurral​dea​ren anto​la​men​du eta hiri​gintza​ri buruz​ko Foru Legea gara​tu​ko duen foru dek​re​tua​ren aurre​proi​ek​tua egi​teko pro​ze​du​ra​ri hasie​ra eman zit​zai​on. Aurre​proi​ek​tua​ren zirri​bo​rroa egina dago.

Lur​zo​ru urba​ni​zae​zi​na​ren arau​bi​dea. Aurre​proi​ek​tua​ren zirri​bo​rroa egina dago.

Dizi​pli​na​ren erre​ge​la​men​dua. Aurre​proi​ek​tua​ren zirri​bo​rroa egina dago.

Mugi​kor​ta​sun iraun​ko​rra​ri buruz​ko erre​ge​la​men​dua. Irai​la​ren 6ko 502/2005 Foru Agin​dua; horren bidez, Nafa​rro​a​ko mugi​kor​ta​sun iraun​ko​rra​ri buruz​ko erre​ge​la​men​dua​ri hasie​ra eman zit​zai​on. Aurre​proi​ek​tua​ren zirri​bo​rroa egina dago.

Bizi​ga​rri​ta​su​na (191.2.d arti​ku​lua). Nafa​rro​a​ko Foru Komu​ni​ta​teko etxe​bi​zit​ze​tan bizi ahal iza​teko gut​xie​neko bal​dintzak araut​zen dituen mart​xoa​ren 22ko 142/2004 Foru Dek​re​tua.

Etxe​bi​zit​za babes​tua​ren arlo​ko xeda​pe​nen gara​pe​na.

• Nafa​rro​an etxe​bi​zit​za​ri babes publi​koa ema​tea​ri buruz​ko ekai​na​ren 24ko 8/2004 Foru Legea.

• Etxe​bi​zit​za gai​e​ta​ko ekintza babes​ga​rriak eta bizi​leku erai​ki​nen sus​ta​pe​na araut​zen duen urta​rri​la​ren 9ko 4/2006 Foru Dek​re​tua.

Toki enti​ta​teei laguntza ema​teko bule​go​en sarea (Hiru​ga​rren Xeda​pen Gehi​ga​rria). Mart​xoa​ren 13ko Foru Agin​dua; horren bidez, ingu​ru​men, hiri​gintza eta etxe​bi​zit​za​ren arloe​tan toki enti​ta​teei laguntza ema​teko bule​go​en sareko egi​tu​ra eta egin​ki​zu​nak arau​tu​ko dituen foru dek​re​tua egi​teko pro​ze​du​ra​ri hasie​ra eman zaio. Aurre​proi​ek​tua​ren zirri​bo​rroa Nafa​rro​a​ko Udal eta Kontze​juen Fede​ra​zio​a​rek​in kon​tsul​ta iza​pi​de​an dago. 

2. Gober​nua zer neu​rri hart​zen ari da etxe​bi​zit​zak zahar​be​rrit​ze​an eta etxe​bi​zit​za berriak erai​kit​ze​an erai​kuntza-kode tek​ni​koa​ren apli​ka​zioa eta ener​gia berriz​ta​ga​rrien era​bi​le​ra sus​tat​zeko?

Bi gaiak lotu​ta daude; izan ere, bero​gai​lu​ra​ko eta ur bero​ra​ko ener​gia​ren zati handi bat eguz​ki irra​dia​zio​a​ren bidez edo beste edo​zein ener​gia itu​rri berriz​ta​ga​rria​ren bidez lort​zea, Erai​kuntza​ren Kode Tek​ni​ko​an eza​rri​ta dau​den era​ba​kie​ta​ko bat da.

Kode Tek​ni​koa 2006ko mart​xo​an argi​ta​ra​tu ondo​ren, eta horren lehe​nen​go zatiak 2006ko irai​le​an inda​rra hartu baino lehen, Ingu​ru​men, Lurral​dea​ren Anto​la​men​du eta Etxe​bi​zit​za Depar​ta​men​tuak eta Nafa​rro​a​ko Ingu​ru​men arlo​ko Balia​bi​de​en Zen​tro​ak, Etxe​bi​zit​za Minis​te​rio​a​rek​in, Eduar​do Torro​ja Ins​ti​tu​tua​rek​in eta Ener​gia​ren Diber​tsi​fi​ka​zio eta Aurrez​pe​ne​ra​ko Ins​ti​tu​tua​rek​in lan​ki​det​zan, Erai​kuntza​ren Kode Tek​ni​koa​ri buruz​ko jar​du​nal​di bat​zuk anto​la​tu zituen 2006ko mai​at​ze​an; jar​du​nal​di horiek arra​kas​ta han​dia izan zuten, bai parte hartu zuten erai​kuntza​ren arlo​ko pro​fe​sio​na​len kopu​rua​ga​tik (300 baino gehia​go) bai hiz​la​rien kali​ta​tea​ga​tik; gai​ne​ra, Kode Tek​ni​koa​ren ingu​ruan sen​tsi​bi​li​zat​zea eta hura zabaltzea lortu zen.

Ingu​ru​men, Lurral​dea​ren Anto​la​men​du eta Etxe​bi​zit​za Depar​ta​men​tuak eskat​zen du, erai​kuntza​ri buruz​ko oina​rriz​ko arau​dia eta bizi ahal iza​teko bal​dintzak betet​zea​ri buruz​ko lizentzia aurre​ti​ko txos​ten beha​rrez​koa emi​tit​zeko, etxe​bi​zit​zak egi​teko proi​ek​tuen aur​kez​pe​na; horre​taz gain, proi​ek​tu horiek ikus​kat​zen ditu, hori betet​zen dute​nen aldeko infor​ma​zioa ema​nez eta gai​ne​ra​koei antze​man​da​ko gabe​ziak kon​pontzeko eska​tuz.

3. Zer neu​rri eza​rri ditu babes ofi​zia​leko eta pre​zio tasa​tu​ko etxe​bi​zit​zen erai​kuntza-bal​dintzak arau​en bitar​tez garat​zeko, erai​kuntza-tek​ni​kei, mate​rial ez-kutsa​ga​rrien era​bi​le​ra​ri, ero​so​ta​su​na​ri, ener​gia-efi​zientzia​ri eta balia​bi​de natu​ra​lak aurrez​tea​ri dago​kie​nez?

Gober​nuak ekimen asko ditu arlo horre​tan, erai​kit​zen ari diren etxe​bi​zit​ze​tan gau​zat​zen dire​nak; hala ere, gal​de​ra arau gara​pe​na​ri buruz​koa denez, urta​rri​la​ren 9ko 4/2006 Foru Dek​re​tu​ko 101 eta 102 arti​ku​luak aipa​tu behar dira, ondo​ko kontzep​tuei dagoz​kien diru​la​guntzak hain​bat ego​e​ra​tan ezart​zen dituz​te​nak:

1) Nahi​ta​ez bete beha​rreko oina​rriz​ko arau​dian eskat​zen den iso​la​men​du ter​mi​koa baino hobea ezart​zea.

2) Leiho bikoit​zak jart​zea, edo tar​te​an gut​xie​nez 12 mili​me​tro lodi​ko aire kame​ra duten bi beira plaka jart​zea lei​hoe​tan, aire kame​ra mehe​a​goa duten beira pla​ken ordez.

3) Kan​po​al​de​an zubi ter​mi​koa haus​teko behar diren arotz lanak jart​zea.

4) Eguz​ki ener​gia​ren kolek​to​re​ak jart​zea ur bero sani​ta​rio​ra​ko eta/edo bero​kuntza​ra​ko.

5) Erai​ki​na​ren bar​neal​de​an 4. ata​leko hel​bu​ru horie​ta​ra​ko aurre​ins​ta​la​zioa egi​tea.

6) Xafle​tan iso​la​men​du ter​mi​koa duten per​tsia​nak jart​zea.

7) Xafla orien​ta​ga​rriak dituz​ten per​tsia​nak jart​zea argi izpi​rik sart​zen ez uzteko.

8) Eguz​ki ener​gia atze​ma​teko orien​ta​tu​ta dau​den begi​ra​to​kiak ins​ta​lat​zea.

9) Ele​men​tu komu​nak argiz​tat​zeko mugi​men​du sen​tso​re​ak ins​ta​lat​zea.

Bes​tal​de, erai​ki​nen ziur​tat​ze ener​ge​ti​koa ezart​zen duen erre​ge dek​re​tua argi​ta​ra​tu berri denez, eta aipa​tu dek​re​tuan eza​rri​ta​ko epea​ren barruan, Nafa​rro​an erai​ki​nen ziur​tat​ze ener​ge​ti​koa arau​tu​ko duen araua egi​ten ari da. Gal​de​ran arau gara​pe​na baino ez bada aipat​zen ere, adie​ra​zi behar da Nafa​rro​a​ko Gober​nuak dago​e​neko eza​rri​ta zuela 2.000 etxe​bi​zit​za babes​tuen proi​ek​tu eta erai​kuntza​ri buruz​ko ziur​tat​ze ener​ge​ti​ko bat, hau da, esta​tu​ko arau​diak 2007ko urri​tik aurre​ra eska​tu baino lehe​na​go.

Hori jaki​na​raz​ten dizut Nafa​rro​a​ko Par​la​men​tu​ko Erre​ge​la​men​dua​ren 184. arti​ku​lua eta hurren​go​ak betet​zeko.

Iru​ñe​an, mart​xoa​ren 26an

Ingu​ru​men, Lurral​dea​ren Anto​la​men​du eta Etxe​bi​zit​za kon​tsei​la​ria: José Andrés Bur​gue​te Torres

